KENALI VIRUS KOMPUTER
Terdapat pelbagai jenis virus komputer di masa ini. Namun terdapat 4 jenis utama virus komputer yang biasa di temui iaitu "Boot Sector Virus", "File Virus", "Trojan Horse Virus", dan "Macro Virus".
  "Boot Sector Virus" merupakan virus yang bertindak menukar program boot yang digunakan untuk menghidupkan komputer, dengan program boot yang telah diubahsuai atau versi program boot yang telah dijangkiti. Apabila komputer menjalankan program boot yang telah dijangkiti, komputer tersebut akan memasukkan virus ke dalam memorinya. Setiap kali peranti storan dipasang atau dimasukkan (contohnya disket, thumb drive, dll...), virus yang berada dalam memori akan menyalin dirinya sendiri ke dalam alat storan tersebut untuk merebak ke komputer lain.
   "File Virus" bertindak mengepilkan dirinya atau menggantikan fail program di dalam komputer dengan dirinya (virus). Virus berkenaan kemudian menyebar terhadap setiap fail-fail yang menggunakan program berkenaan.
   "Trojan Horse Virus", merupakan virus yang bersembunyi diantara program-program fail sedia ada, atau dirinya sendiri telah direka menjadi seakan-akan atau menyerupai fail program yang sah di dalam sistem komputer anda.
   "Macro Virus", menggunakan perisian aplikasi komputer yang menggunakan bahasa pengaturcaraan Macro seperti perisian "word processing" atau "spread sheet" untuk menyembunyikan kod virusnya. Apabila fail dokumen yang dijangkiti dibuka, virus Macro tersebut akan memasuki memori komputer untuk merebak. Kebiasaannya virus jenis ini disembunyikan di dalam fail-fail jenis "template". Pengguna komputer yang menggunakan template tersebut akan dijangkiti virus berkenaan.
